
Vendim i Këshillit të Mediave të Shkruara të Kosovës ndaj 
ankesës së Agim Lushtës (përfaqësues ligjor) kundër Gazetës 
Express 
 
 
Këshilli i Mediave të Shkruara të Kosovës në mbledhjen e 
tij të mbajtur më 19 qershor 2018, shqyrtoi ankesën e Agim 
Lushtës (përfaqësues ligjor i policit Nedelko Spasojevic) 
kundër Gazetës Express lidhur me artikullin “Gazetari serb 
thotë se ky njeri e vrau Oliver Ivanoviqin” dhe mori këtë 

- Ankesa miratohet 
 
 
 
 
 



 
 

A R S Y E T I M I 
 

 
Në artikull thuhet se gazetari Stefan Cvetkoviq gjatë një 
konference për shtyp të organizuar nga shoqata e gazetarëve 
të Serbisë me temën “Cila është kostoja e likuidimit në 
veri të Kosovës”, paraqiti tri fotografi, sipas tij të të 
dyshuarit për vrasjen: ata ishin një polic i veshur në 
uniformën e policisë së Kosovës, dhe një person i tretë, si 
dhe fotografia e ankuesit. Teksa për këta dy të fundit 
thotë se mund të jenë të lidhur me vrasjen e Ivanoviqit.  
 
Në ankesë thuhet se është për t’u befasuar me sjelljen e 
portalit Gazeta Express, sepse po të dëgjonte deklaratën e 
gazetarit serb, dhe po të shikonte mirë shkrimin, nuk do ta 
kishte paraqitur si titull se “ky njeri e vrau Oliver 
Ivanoviqin” duke e paraqitur fotografinë e policit Nedeljko 
Spasojevic.  
 
KMShK pasi shqyrtoi artikllin e botuar, si dhe ankesën 
konstatoi se artikulli në Gazetën Express është nxjerrë nga 
konferenca për shtyp e gazetarit Stefan Cvetkoviq, por 
gjeti se ai është shpallur fajtor nga media para se diçka e 
tillë të konfrimohet nga gjykata.  
 
Andaj, KMShK konstatoi se këtu bëhet fjalë për titullin, ku 
një person shpallet fajtor. KMShK gjeti se Gazeta Express 
ka bërë shkelje të Kreut V (Personat e akuzuar për vepra 
penale) të Kodit të Mediave të Shkruara të Kosovës.  
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  

